
Tuairisc ar an Ról

Teideal Poist:  Cuntasóir Airgeadais	                

Rannán/Feidhm:   FTO - Airgeadas     

Tuairiscíonn do (teideal poist):  Bainisteoir Airgeadais

**Dáta Deiridh a nGlacfar le hIarratais: 08/07/2026
   
Achoimre ar an nGnó

Soláthraíonn Gníomhaireacht Bainistíochta an Chisteáin Náisiúnta (GBCN) seirbhísí bainistíochta sócmhainní agus dliteanas do Rialtas na hÉireann. Gníomhaireacht aonfheidhme a bhainistigh an Fiachas Náisiúnta ab ea é, ach anois is gníomhaireacht é a bhainistíonn punann chasta sócmhainní agus dliteanas poiblí.
I measc na ngnóthaí a bhainistíonn GBCN tá iasachtaíocht thar ceann an Státchiste agus bainistiú a dhéanamh ar an bhFiachas Náisiúnta, An tÚdarás um Gheilleagar Nua agus um Théarnamh (“RÉnua”), An Ghníomhaireacht Airgeadais d'Fhorbairt Náisiúnta, An Ghníomhaireacht um Éilimh ar an Stát, an Ciste Infheistíochta Straitéisí d’Éirinn agus aonad gnó GBCN maidir leis an gCiste um Éire sa Todhchaí, atá freagrach as an gCiste um Éire sa Todhchaí agus an Ciste um Bonneagar, Aeráid agus an Dúlra a bhainistiú. 
Sannann GBCN baill foirne don Ghníomhaireacht Náisiúnta um Bainistíocht Sócmhainní, do Chorparáid Baincéireachta Straitéiseach na hÉireann (SBCI) agus do Mhaoiniú Teaghais-Tógála Éireann (HBFI) freisin).

Achoimre ar an Ról

Cuireann feidhm airgeadais GBCN raon seirbhísí airgeadais agus tacaíocht le hidirbhearta ar fáil do gach réimse gnó i GBCN agus i ngníomhaireachtaí eile, ina measc an Ghníomhaireacht Náisiúnta um Bainistíocht Sócmhainní (GNBS), Corparáid Baincéireachta Straitéiseach na hÉireann (SBCI) agus Maoiniú Teaghais-Tógála Éireann (HBFI).

[bookmark: _Hlk201243447]Tuairisceoidh an té sa ról spéisiúil agus éagsúil seo don Bhainisteoir Airgeadais – Tuairisciú, agus beidh siad freagrach as raon tascanna a chur i gcrích i bhfeidhm airgeadais GBCN, lena n-áirítear (gan a bheith teoranta do) tuarascálacha a ullmhú don ardbhainistíocht, dul i gcomhar le gnólachtaí, caidrimh le páirtithe leasmhara a bhainistiú, athbhreithniú míosúil ar comhardú trialach agus imréitigh. Beidh an té a cheapfar mar phríomhphointe teagmhála sa phróiseas iniúchóireachta freisin.

Is deis iontach é seo do ghairmí airgeadais tabhairt faoi phost dúshlánach ag tacú le soláthar na feidhme airgeadais i raon gnólachtaí éagsúla a bhíonn ag síorfhorbairt.


Príomhfhreagrachtaí

Tuairisciú Airgeadais agus Bainistíochta
· Próiseas dheireadh na míosa, lena n-áirítear athbhreithniú ginearálta mórleabhair, athbhreithniú agus ceadú irisí.
· Cuntais bhainistíochta, tuairisciú agus imréitigh mhíosúla agus ráithiúla a ullmhú.
· Tuairisciú rialála do chomhlachtaí seachtracha a ullmhú, lena n-áirítear an Phríomh-Oifig Staidrimh agus Banc Ceannais na hÉireann.
· Ráiteas airgeadais bliantúla agus eatramhacha éagsúla a ullmhú faoi FRS102.
· Na buiséid oibre agus réamhaisnéisí a ullmhú.
· Tuairisciú ad-hoc lena n-áirítear freagairtí ar Cheisteanna Parlaiminte agus iarrataí um Shaoráil Faisnéise a dhréachtú.

Cánachas/Comhlíonadh
· Cúnamh le tuairisceáin chánach a ullmhú

Iniúchóireacht
· Cúnamh le hiniúchtaí inmheánacha agus seachtracha a chomhordú agus a bhainistiú.

Eile
· Seirbhísí tacaíochta airgeadais leanúnacha a chur ar fáil do raon leathan foirne bainistíochta i réimse an ghnó, de réir mar is gá.
· Feabhsúcháin leanúnacha a shainaithint agus a thabhairt chun cinn san fhoireann tuairiscithe airgeadais.
· Cúnamh le próisis/nósanna imeachta/rialuithe a chur i bhfoirm dhoiciméad de réir mar is gá.

Taithí

· Cuntasóir cáilithe (ACA, ACCA, CIMA nó cáilíocht chomhchosúil) agus taithí iarcháilíochta 2 bhliain ar a laghad.
· Is buntáiste a bheadh i dtaithí ar sheirbhísí airgeadais nó san earnáil baincéireachta. 

Scileanna

· An-chúram a dhéanamh de mhionsonraí
· Scileanna maithe cumarsáide ó bhéal agus i scríbhinn.
· An cumas dul in oiriúint don ról go tapa agus léiriú go bhfuil tú in ann oibriú mar dhuine d’fhoireann.
· Bheidh solúbtha agus in ann dul in oiriúint don athrú.
· Duine féinspreagtha, atá sásta oibriú ar a chonlán féin chun torthaí a bhaint amach.


Eolas

· Is buntáiste a bheadh in eolas ar fheidhmiúlacht na bhfeidhmchláir a úsáidtear le haghaidh mórleabhar ginearálta (Infor SunSystems ach go háirithe)
· Scileanna maithe in Microsoft Excel agus taithí ar phacáistí eile de chuid Microsoft. 

